
ИЗВОД ОД ИЗВЕШТАЈ ЗА РАБОТАТА НА ПРАВНИОТ ФАКУЛТЕТ „ЈУСТИНИЈАН ПРВИ“ ВО СКОПЈЕ


              (01.03.2018 - 28.02.2019 ГОДИНА)
ВОВЕД

Во извештајниот период на Правниот факултет „Јустинијан Први“ во Скопје беа преземени низа мерки и активности со цел да се обезбеди нормално функционирање и унапредување на квалитетот во вршење на дејноста на Факултетот. Во таа смисла:

1. Се продолжи со трендот на редовно и нормално управување и раководење со Факултетот, како и со кадровско доекипирање на административно-стручниот кадар;

2. Континуирано се преземаа мерки за пронаоѓање најсоодветни решенија за финансиска консолидација на Факултетот;

3. Се преземаа активности за натамошно унапредување на квалитетот во вршењето на образовната и научната дејност, како и зголемена проектна активност на Факултетот; 

4. Се интензивираше меѓународна соработка и се зголемија можностите за мобилност на студентите и на наставниците со партнерски институции од странство.


Во врска со овие прашања известувам за следното:

1. Во периодот од 01.03.2018 година до 28.02.2019 година одржани се 11 редовни седници и 4 вонредни седници на Наставно-научниот совет. Во истиот период одржани се 12 редовни седници на Деканатската управа и 3 вонредни седници.
Во текот на извештајниот период, проф. д-р Александар Стојков поднесе оставка од функцијата продекан за финансии, која беше прифатена на седницата на Наставно-научниот совет одржана на 28.09.2018 година. Од таа причина, на седницата на Наставно-научниот совет одржана на 02.11.2018 година, со тајно гласање, беше избран нов продекан, проф.д-р Александра Груевска Дракулевски, која започна да ја извршува функцијата продекан за настава, а функцијата продекан за финансии ја презеде проф.д-р Неда Здравева.

Во извештајниот период реализирани се три вработувања во Стручната и административна служба на Факултетот (вработени се две лица во стручната и административна служба и едно лице - помошно-технички кадар), врз основа на добиена согласност од Министерството за финансии. Така, вработени се: едно лице  на работно место раководител на одделение за финансиско, сметководствено и материјално работење, советник за ИКТ и едно лице на работно место хигиеничарка.

2. Во извештајниот период членовите на Наставно-научниот совет и на Деканатската управа на Факултетот тековно беа детално информирани за финансиската состојба на Факултетот, се водеше расправа и се одлучуваше за финансиската состојба, како и за можните модели за распределба на сопствените приходи на Факултетот, секако, поаѓајќи од конкретните и проектираните финансиски можности.

На седниците на Наставно-научниот совет и на Деканатската управа на Факултетот се дискутираше и по предлогот за привремен прекин на пресметката и исплатата на надоместоците за мега-проектот „Евроинтеграција на општествениот, правниот и политичкиот систем на Република Македонија“. 
Од финансиската анализа за извештајниот период може да се заклучи следново:

· Сопствените приходи на факултетот во 2018 година се пониски за 8,64% во споредба со 2017 година. Падот на приходите е тренд од 2009 година до денес. Тој е условен, првенствено, од континуираниот пад на вкупниот број запишани студенти на прв и на втор циклус на студии;

· Расходите на сметката 788 (сопствени приходи) во 2018 година се намалени за 7,5%;

· Значајни намалувања на трошоците од сметката 788 (сопствени приходи) се особено изразени кај: патните и дневни трошоци (за 10,58%); поправки и тековно одржување (за 11,86%); договорни услуги (за 15,78%); трошоци за репрезентација (за 74,32 %); поправки и тековно одржување (35,39%). Зголемување на трошоците се бележи кај платата и придонесите на плата што се должи на зголемувањето на бројот на вработени. 

3. Во поглед на унапредувањето на квалитетот во вршењето на образовната и научната дејност, главните резултати во извештајниот период се:

· Неповолниот тренд на новозапишани студенти на прв и на втор циклус и понатаму продолжува и загрижува фактот што не се пополнуваат квотите на расположиви студентски места по понудените студиски програми и по завршувањето на сите уписни рокови;

· Поради овие неповолни трендови, се формираше координативно тело за организирање на промотивни активности на Факултетот во периодот пред уписите во академската 2019/2020 година;

· Во учебната 2018/2019 година беше распишан конкурс за упис на студенти на трет циклус студии (докторски студии) на Универзитетот „Св. Кирил и Методиј“ во Скопје.Вкупниот број на запишани студенти во двата уписни рока во учебната 2018/19 година е 42 (35 на правни науки и 7 на политички науки);

· Во извештајниот период повторно се акредитирани сите студиски програми на прв и на втор циклус на студии (едногодишни и двогодишни) студиски програми (за дел од студиските програми на втор циклус на студии се чека решение за почеток со работа од Министерството за образование и наука) и на студиските програми на трет циклус на студии на правните и на политичките науки;

· Се продолжи со активностите на миграција кон I-Know универзитетскиот електронски систем, иако не со предвидената динамика, првенствено поради кадровска неекипираност;

· Процесот на евалуација се спроведе без проблеми, иако Комисијата за самоевалуација се соочи со технички проблеми при читањето на резултатите, поради нефункционирањето и дотраеноста на техниката за читање. Резултатите од самоевалуацијата за зимскиот семестар во учебната 2018/19 година покажуваат дека наставниот процес и наставниците на Факултетот се оценети со задоволително високи оценки;

· Се продолжи со воспоставувањето систем на поригорозна контрола на исполнетост на условите за пријавување и одбрaна на магистерски трудови;

· Во извештајниот период, до декември 2018 година изработени се податоци за дипломирани студенти (прв циклус на студии) заклучно со април 2018 година, а до декември 2018 година изработени се податоци за магистрирани студенти (втор циклус на студии) заклучно со ноември 2018 година. Исто така беа преземени мерки за зголемување на ефикасноста во постапката за издавање уверенија на студентите и забрзување на процесот; 

· На 24 декември 2018 година, по подолг период, беше извршена свечена промоција и беа доделени дипломи на 163 магистрирани студенти и со тоа целосно се надмина наследениот проблем на заостанати неиздадени дипломи за завршен прв и втор циклус на студии;

· Во извештајниот период на Факултетот продолжија со работа, но и започнаа со активности повеќе правни клиники: правната клиника за ранливи групи, клиниката за анти-корупција и правната клиника за право на бегалци; 

· Факултетот, како еден од облиците на неформално учење, започна со организирање на Курс за практични правни вештини;

· Во 2018 година, покрај пристапот до базата EBSCO (со индиректен пристап преку Народната и Универзитетска Библиотека „Св. Климент Охридски“ во Скопје), беше активиран пристап до електронска база на податоци – Research4Life Core преку Yale Law School Library;

· Се изврши промоција на извонредните резултати на студентите постигнати на меѓународни натпревари (Willem C. Vis International Commercial Arbitration Moot, Philip C. Jessup Moot, Frankfurt Investment Arbitration Moot, Big Deal);
· Се продолжи со успешната традиција на организирање и одржување на Ораторската вечер „Иво Пухан“ која беше отворена за сите студенти на Универзитетот „Св. Кирил и Методиј“ во Скопје;

· Во текот на извештајниот период, по втор пат, беше објавен Интерен конкурс за помош на студенти кои доаѓаат од семејства со пониски годишни приходи и седум студенти се ангажирани за технички активности во стручната служба на Факултетот;

· Бројот на публикации (годишници, монографии, зборници, прирачници, коментари на закони) во извештајниот период не беа на ниво како во изминатиот период, што, првенствено, се должи на тешката финансиска состојба на Факултетот, а публикациите во најголем дел беа издадени како резултат на научно-истражувачки проекти или стратешки партнерства со меѓународни организации; 

· Во текот на извештајниот период продолжи добрата практика електронското списание Iustinianus Primus Law Review да може да биде пребарувано во датотеката на EBSCO библиотеката, додека, пак, постапката на евалуација од научно истражувачката платформа на Web of Science сè уште е во тек; 

· Започнувајќи од 01.01.2019 година, Факултетот учествува во проектот на УКИМ преку Инструментот за поддршка – кофинансирани грантови за воспоставување, работење и инвестиции на деловно-технолошки акцелератор на Фондот за иновации и технолошки развој;

· Во 2018 година Правниот факултет аплицираше на Конкурсот за  распределба на средства за финансирање на организација на научни собири за 2018 година при Министерството за образование и наука на Република Македонија и доби поддршка за одржување на меѓународна конференција по повод 25 години од основањето на студиите по политички науки; 

· Во рамки на Конкурсот за поддршка за објавување трудови во престижни списанија за 2017 година на Универзитетот „Св. Кирил и Методиј“ во Скопје, Правниот факултет испрати една апликација, односно еден труд кој беше прифатен за финансирање;

· Во рамки на Конкурсот за доделување средства за финансирање на научноистражувачки проекти за 2017/18 година, Правниот факултет испрати две апликации кои беа позитивно одговорени од страна на соодветната Комисија при УКИМ;

· Во октомври 2018 година, Правниот факултет „Јустинијан Први“ во Скопје донесе одлука за востановување на годишна научна конференција;

· Се продолжи со практиката на активно вклучување на вработените на Факултетот во сите универзитетски и општествени збиднувања поврзани со неговата основна дејност, со што уште повеќе се зголеми видливоста и угледот на Факултетот во поширокиот општествен контекст. Така, голем дел од наставниците на Факултетот беа активно вклучени во процесот на донесување на новиот Закон за високото образование, како и во процесот на изработка на општите акти кои треба да произлезат од овој закон.


4. Меѓународната соработка и мобилноста на студентите и наставниците на Факултетот во извештајниот период се зголемија преку:

· Се продолжи интензивната соработка во рамките на мрежата на Правни факултети на Југоисточна Европа – SEELS;

· Правниот факултет „Јустинијан Први“ во Скопје и оваа година учествуваше во активностите во рамки на CABUFAL проектот („Capacity Building of the Faculty of Law, University of Montenegro - curricula refreshment, boosting of international cooperation and improving human, technical and library resources”); 

· Со одлука на Наставно-научниот совет, од септември 2018 година Правниот факултет „Јустинијан Први“ во Скопје се вклучи во конзорциумот на проектот „Активно граѓанство: промовирање и унапаредување на иновативни демократски практики на Западниот Балкан“, при програмата Jean Monner Network;

·  Се продолжи веќе воспоставената соработка со Европската асоцијација на правни факултети - ЕЛФА, Ротердамска мрежа на правни факултети и со TEPSA мрежата (TEPSA - Trans European Policy Studies Association Network);

· Во извештајниот период беа организирани бројни предавања, конференции и научни собири и презентации на странски предавачи и гости од Кина, Франција, Словенија, Австрија, Хрватска, Соединетите Американски Држави, германскиот Бундестаг, Советот на Европа, од Центарот за студии на европски политики (CEPS) и други, како и беше зајакната соработката со странски дипломатско-конзуларни претставништва (Франција, Германија, Соединетите Американски Држави, Руската Федерација, Бугарија) канцеларии за врски, културни центри, фондации и организации и други;

· Се воспостави соработка со правните факултети од Подгорица (Црна Гора) и Риека (Хрватска);

·  Потпишни се седум нови Еразмус договори;

· Во текот на повикот за Еразмус програмата за мобилност во летниот семестар, спроведен во октомври 2018 година се пријавија 6 студенти од Факултетот, а на Правниот факултет „Јустинијан Први“ во Скопје гостуваа две лица од Правниот факултет од Љубљана (Словенија) преку ERASMUS+ STT програмата за мобилност;
· Во текот на 2018 година четири наши професори остварија мобилност со учество во настава во својство на визитинг професори.


Сите погоре наведени активности и резултати се остварени со особени залагања на наставниците, асистентите, стручната служба на Факултетот и студентите, кои со својата посветеност и работа придонесоа во остварувањето на позитивни резултати и подигнување на угледот на Факултетот. Посебно сакам да се заблагодарам на продеканите и на раководителите на институтите и на колегиумите на мастер студиите за нивната активна соработка и придонес за развојот на дејноста на Факултетот.
Иако во извештајниот период е доста направено, остануваат многу работи кои треба да бидат отпочнати и да се завршат во наредниот период, а се ветени во мојата Програма за работа на Правниот факултет „Јустинијан Први“ – Скопје.

Текстот на овој Извештај е подготвен според воспоставената методологија и структура, што овозможува да се вршат соодветни споредувања со претходни извештајни периоди.
АКРЕДИТИРАНИ НОВИ СТУДИСКИ ПРОГРАМИ
Во извештајниот период повторно се акредитирани следниве студиски програми на Правниот факултет „Јустинијан Први“ во Скопје:

ПРВ ЦИКЛУС СТУДИИ


Правни студии – Решение за акредитација на студиската програма (тригодишни 
студии) бр. 1409-237/2 од 18.05.2018 година и Решение за почеток со работа од МОН 
бр. Уп1 14-1153 од 21.05.2018 година.


Политички студии (македонски јазик) - Решение за акредитација на студиската 
програма (тригодишни студии) бр. 1409-238/2 од 12.06.2018 година и Решение за 
почеток со работа од МОН бр. Уп1 14-1343 од 10.10.2018 година. 

Политички студии (англиски јазик) - Решение за акредитација на студиската 
програма (тригодишни студии) бр. 1409-239/2 од 25.06.2018 година и Решение за 
почеток со работа од МОН бр. Уп1 14-1452 од 23.08.2018 година. 

Новинарство - Решение за акредитација на студиската програма (тригодишни студии) 
бр. 1409-240/3 од 09.07.2018 година и Решение за почеток со работа од МОН бр. Уп1 
14-1615 од 23.08.2018 година. 

Односи со јавност - Решение за акредитација на студиската програма (тригодишни 
студии) бр. 1409-241/2 од 13.07.2018 година и Решение за почеток со работа од МОН 
бр. Уп1 14-1614 од 23.08.2018 година. 


ВТОР ЦИКЛУС СТУДИИ

Правни студии

· Административно право и јавна администрација - Решение за акредитација на студиската програма (едногодишни студии) бр. 1409-350/4 од 26.12.2018 година. Барање за Решение за почеток со работа од МОН е доставено до МОН на 11.01.2019 година.

· Решение за акредитација на студиската програма (двегодишни студии) бр. 1409-351/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.

· Граѓанско материјално право и граѓанско процесно право - Решение за акредитација на студиската програма (едногодишни студии) бр. 1409-348/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.

· Решение за акредитација на студиската програма (двегодишни студии) бр. 1409-349/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.

· Деловно право - Решение за акредитација на студиската програма (едногодишни студии) бр. 1409-303/2 од 13.07.2018 година и Решение за почеток со работа од МОН бр. Уп1 14-1691 од 17.08.2018 година.

· Решение за акредитација на студиската програма (двегодишни студии) бр. 1409-302/2 од 13.07.2018 година и Решение за почеток со работа од МОН бр. УП1 14-1692 од 17.08.2018 година.

· Историја на правото - Решение за акредитација на студиската програма (едногодишни студии) бр. 1409-352/3 од 26.12.2018 година. Барање за Решение за почеток со работа од МОН е доставено до МОН на 11.01.2019 година.

· Решение за акредитација на студиската програма (двегодишни студии) бр. 1409-359/3 од 26.12.2018 година. Барање за Решение за почеток со работа од МОН е доставено до МОН на 11.01.2019 година.

· Казнено право - Решение за акредитација на студиската програма (едногодишни студии) бр. 1409-405/2 од 26.12.2018. Барање за Решение за почеток со работа од МОН е доставено до МОН на 11.01.2019 година.

· Решение за акредитација на студиската програма (двегодишни студии) бр. 1409-356/2 од 06.12.2018 година и Решение за почеток со работа од МОН бр. Уп1 14-3390 од 05.02.2019 година.

· Право на интелектуална сопственост - Решение за акредитација на студиската програма (едногодишни студии) бр. 1409-354/2 од 06.12.2018 година и Решение за почеток со работа од МОН бр. Уп1 14-3390 од 05.02.2019 година.

· Решение за акредитација на студиската програма (двегодишни студии) бр. 1409-355/2 од 06.12.2018 година и Решение за почеток со работа од МОН бр. Уп1 14-3390 од 05.02.2019 година.

· Римско право и приватно правна традиција - Решение за акредитација на студиската програма (едногодишни студии) бр. 1409-345/2 од 
28.11.2018 година. Барање за Решение за почеток со работа од МОН е доставено до МОН на 03.12.2018 година.

· Решение за акредитација на студиската програма (двегодишни студии) бр. 1409-344/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.

· Уставно право - Решение за акредитација на студиската програма (едногодишни студии) бр. 1409-347/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.

· Решение за акредитација на студиската програма (двегодишни студии) бр. 1409-346/2 од 28.11.2018 година. Барање за Решение за почеток со работа од МОН е доставено до МОН на 03.12.2018 година.


Политички студии (македонски јазик)

· Решение за акредитација на студиската програма (едногодишни студии)  бр. 1409-242/2 од 12.06.2018 година и Решение за почеток со работа од МОН бр. Уп1 14-1343 од 10.10.2018 година. 

· Решение за акредитација на студиската програма (двегодишни студии)  бр. 1409-242/3 од 12.06.2018 година и Решение за почеток со работа од МОН бр. Уп1 14-1343 од 10.10.2018 година.


Политички студии (англиски јазик) 

· Решение за акредитација на студиската програма (едногодишни студии) бр. 1409-243/3 од 09.07.2018 година и Решение за почеток со работа од МОН бр. Уп1 14-1587 од 23.08.2018 година. 

· Решение за акредитација на студиската програма (двегодишни студии) бр. 1409-243/4 од 09.07.2018 година и Решение за почеток со работа од МОН бр. Уп1 14-1587 од 23.08.2018 година.


Новинарство 

· Решение за акредитација на студиската програма (едногодишни студии) бр. 1409-244/2 од 12.06.2018 година и Решение за почеток со работа од МОН бр. Уп1 14-1343 од 10.10.2018 година. 

· Решение за акредитација на студиската програма (двегодишни студии) бр. 1409-244/3 од 12.06.2018 година и Решение за почеток со работа од МОН бр. Уп1 14-1343 од 10.10.2018 година.


Односи со јавност

· Решение за акредитација на студиската програма (едногодишни студии) бр. 1409-245/2 од 12.06.2018 година и Решение за почеток со работа од МОН бр. Уп1 14-1343 од 10.10.2018 година. 
· Решение за акредитација на студиската  програма (двегодишни студии) бр. 1409-245/3 од 12.06.2018 година и Решение за почеток со работа од МОН бр. Уп1 14-1343 од 10.10.2018 година. 
ТРЕТ ЦИКЛУС СТУДИИ

Правни науки

Решение за акредитација на студиската програма бр.1409-428/2 од 02.03.2018 година и Решение за почеток со работа од МОН бр. Уп1 14-709 од 03.04.2018 година.


Политички науки

Решение за акредитација на студиската програма бр.1409-428/3 од 02.03.2018 година и Решение за почеток со работа од МОН бр. Уп1 14-709 од 03.04.2018 година.

Во извештајниот период во тек е постапка за корекција на акредитацијата на студиската програма на втор циклус двегодишни студии – Меѓународно право и односи и право на ЕУ (доставени се решенија за акредитација на 23.01.2015 година, но поради грешка, на доставениот допис до Одборот за акредитација и евалуација во високото образование за исправка на нивната грешка, сѐ уште не е одговорено и не е исправена грешката). Исто така, во тек e постапката во МОН за добивање решение за почеток со работа на акредитираната студиска програма Меѓународно право, право на ЕУ и дипломатија (едногодишни студии). Барање за Решение за почеток со работа од МОН за студиската програма Меѓународно право, право на ЕУ и дипломатија (едногодишни студии) е доставено до МОН преку УКИМ на 11.02.2019 година.

СТУДИИ ОД ПРВ ЦИКЛУС

ТЕК НА НАСТАВНО-ОБРАЗОВНИОТ ПРОЦЕС
Во учебната 2018/19 година се организира настава на Правниот факултет и тоа на прв циклус (прва, втора и трета година) и на втор циклус на студии (четврта и петта година). 

Во наставно-образовниот процес на Факултетот вклучени се вкупно 77 наставници и асистенти со полно работно време.

Наставата во академската 2018/19 година (зимски и летен семестар) се изведува според одлуката за распоред на работните задачи и распоредите за настава и тоа на правни студии: прва година 3 паралелки, втора година 2 паралелки и трета година 2 паралелки; политички студии (на македонски и на англиски јазик): во сите три години по една паралелка; студии по новинарство: во сите три години по една паралелка; односи со јавност во сите три години по една паралелка.

Наставата во четврта и петта година (втор циклус на студии) се спроведува според распоредот за предавања доставен од колегиумите на втор циклус на студии. 

Успешно се спроведуваат колоквиумите по предметите опфатени со наставниот план на Правниот факултет (на предметните програми каде што предметниот наставник ги предвидел), како и  завршните испити, за студентите кои студираат според ЕКТС. 

Како механизам за унапредување на наставно-образовниот процес, во насока на ефикасност на организацијата на наставата и на испитите се изготви заеднички распоред за предавања по простории и заеднички распоред на испити за испитните сесии. Со ова се овозможи информираност на студентите и прегледност во користењето на просториите. Процесот на закажување на испити може дополнително да се унапредува на начин што закажувањето на испитите за редовните сесии ќе се одвива најмалку 2 седмици пред почетокот на сесијата. 

Системот на закажување одбрани на магистерски трудови исто така е централизиран. Дополнително, во службата за студентски прашања е воспоставен систем на контрола на исполнетост на условите за пријавување и одбрана на магистерски трудови.  

Со оглед на тоа дека бројот на вработени во студентската служба е намален                            (2 извршители) и покрај настојувањата не можеше да се воспостави постојан систем на пријавување испити и изготвување списоци за полагање од страна на службата. Работата на службата е поддржана од студенти избрани на конкурс коишто ги помагаат во техничките активности. 

Според укажувањата од Ректоратот на Универзитетот, со оглед на тоа дека Факултетот е единствената единица на Универзитетот која што не е целосно вклучена во универзитетскиот електронски систем I-Know, во извештајниот период се продолжи со напорите за миграција кон овој електронски систем. Во универзитетскиот електронски систем I-Know се внесуваа податоци за сите студенти за кои се воделе електронски досиеја. Процесот е отежнат поради тоа што базите се изготвувани и форматирани различно, па потребни се интервенции за да се постигне миграција.  

Во извештајниот период направени се напори за изработка на податоци за издавање на дипломи, така што до декември 2018 година изработени се податоци за дипломирани студенти (прв циклус на студии) заклучно со април 2018 година, а до декември 2018 година изработени се податоци за магистрирани студенти (втор циклус на студии) заклучно со ноември 2018 година. Во тек е изработката на податоци за издавање на дипломи за дипломирани и магистрирани студенти по наведениот период. 

Исто така беа преземени мерки за зголемување на ефикасноста во постапката за издавање уверенија на студентите и забрзување на процесот. Со оглед на тоа што е исклучен претходниот систем за електронска евиденција, а заради потребата на ажурирање и водење на студентските досиеја и изработката на уверенија за положени испити и уверенија за завршени студии, Деканатската управа донесе одлука дека истите ќе се изработуваат врз основа на оценката во индекс и во пријавата за испит, на кои им се дава предност. 

Во текот на извештајниот период се примаа и се разгледува голем број барања поднесени од студентите на Факултетот. Истите се со различна содржина (признавање испити положени на други факултети, промена на статус на студии, студирање по новиот наставен план, продолжување на студиите на Правниот факултет во Скопје и сл.). 

Во текот на извештајниот период, по втор пат беше објавен Интерен конкурс за помош на студенти кои доаѓаат од семејства со пониски годишни приходи, со цел на оваа категорија студенти да им се помогне со намалување на школарината за 100 евра во текот на учебната 2018/19 година, а преку нивно ангажирање за технички активности во Стручната служба на Факултетот. Врз основа на објавениот Интерен конкурс ангажирани се седум студенти и тоа, шест студенти во зимскиот семестар, и еден студент во летниот семестар во учебната 2018/19 година, со ангажман од четири часа во текот на една седмица во семестарот.
ПОДАТОЦИ ОД СПРОВЕДЕНИОТ КОНКУРС ЗА ЗАПИШУВАЊЕ НА ПРВ ЦИКЛУС НА СТУДИИ ВО УЧЕБНАТА 2018/19 ГОДИНА
 
За учебната 2018/19 година се спроведе конкурсот за запишување студенти во прва година на правните студии, политичките студии (на македонски и на англиски јазик), студиите по новинарство и на односи со јавност. Согласно Конкурсот за упис на студенти на Универзитетот „Св. Кирил и Методиј“ во Скопје, во текот на извештајниот период беа спроведени три уписни рока според Конкурсот за запишување студенти на прв циклус студии. На трите уписни рока се пријавија вкупно 403 студенти и тоа: правни студии – според конкурс вкупно 700 редовни студенти и 25 вонредни студенти - вкупно запишани 312 студенти; политички студии (македонски јазик) – според конкурс вкупно 100 редовни студенти и 20 вонредни студенти  – запишани 40 студенти;  политички студии (англиски јазик) – според конкурс вкупно 60 редовни студенти – запишани 12 студенти;  студии по новинарство – според конкурс вкупно 60 редовни студенти и 10 вонредни студенти – запишани 14 студенти; односи со јавност – според конкурс вкупно 60 редовни студенти – запишани 25 студенти. 

СТУДИИ ОД ВТОР ЦИКЛУС (ПОСЛЕДИПЛОМСКИ СТУДИИ) СПОРЕД КОНКУРСОТ ВО УЧЕБНАТА 2018/19 ГОДИНА

Врз основа на Конкурсот за запишување студенти на втор циклус студии на Универзитетот „Св. Кирил и Методиј“ во Скопје за учебната 2018/19 година, на Правниот факултет „Јустинијан Први“ во Скопје студентите можеа да се запишуваат на студиите од вториот циклус (последипломски студии) од областа на правните студии, политичките  студии, студиите по новинарство и односи со јавност. Конкурсот за запишување студенти на правните, политичките, студиите по новинарство и односи со јавност од втор циклус во учебната 2018/19 година беше објавен во дневните весници и на веб страницата на Правниот факултет.

Се пријавија и се запишаа вкупно 177 кандидати на сите студиски програми
.  

ПРАВНИ СТУДИИ
Запишувањето на студиската програма - правни студии се вршеше на следниве насоки: Административно право и јавна администрација, Граѓанско материјално право и граѓанско процесно право, Деловно право, Историја на правото, Казнено право, Корпоративно право, Катастарско право, Меѓународно право и односи и право на ЕУ, Римско право и приватно-правна традиција, Уставно право, Финансово право и Право на интелектуална сопственост. 

Заклучно со денот на отпочнување на наставата на правните студии (во првиот уписен рок) се запишаа вкупно 159 кандидати и тоа: на насоката административно право и јавна администрација вкупно 8 кандидати, на насоката граѓанско материјално право и граѓанско процесно право вкупно 33 кандидати, на насоката деловно право вкупно 29 кандидати, на насоката историја на правото вкупно 0 кандидати, на насоката казнено право вкупно 47 кандидати, на насоката корпоративно право вкупно 4 кандидати, на насоката катастарско право вкупно 0 кандидати, на насоката меѓународно право и односи и право на ЕУ вкупно 16 кандидати, на насоката римско право и приватно-правна традиција вкупно 0 кандидати, на насоката уставно право вкупно 1 кандидат, на насоката финансово право вкупно 18 кандидати и на насоката право на интелектуална сопственост вкупно 3 кандидати.  

ПОЛИТИЧКИ СТУДИИ
На студиската програма - политички студии запишувањето се вршеше на следниве насоки: Mеѓународни односи, европски интеграции и дипломатија и Применета политика и политички систем. Пријавени и запишани (во првиот уписен рок) се вкупно 7  кандидати од кои 4 кандидати на насоката Mеѓународни односи, европски интеграции и дипломатија и 3 кандидати на насоката Применета политика и политички систем.      

СТУДИИ ПО НОВИНАРСТВО
На студиската програма - новинарство запишувањето се вршеше на насоките: Политичко новинарство, Економско новинарство и Судско известување.  Во учебната 2018/19 година (во првиот уписен рок) не се запиша ниту еден кандидат.

ОДНОСИ СО ЈАВНОСТ
На студиската програма – односи со јавност запишувањето се вршеше на насоките: Корпоративно комуницирање и Односи со јавност во политиката. Пријавени и запишани (во првиот уписен рок) се вкупно 11 кандидати и тоа: 10 кандидати на насоката Корпоративно комуницирање и 1 кандидат на насоката Односи со јавност во политика.

ПОСЛЕДИПЛОМСКИ СТУДИИ ПРЕД ВОВЕДУВАЊЕ НА ЕКТС
Во текот на учебната 2018/19 година, на последипломските студии по стара наставна програма магистрирале вкупно 8 кандидати. Заклучно со учебна 2014/15 година (последна година кога е извршен упис на овие студии) на последипломски студии запишани се вкупно 1795 студенти на горенаведените насоки, а од нив се стекнале со научен степен магистер 581 кандидат.

ДОКТОРСКИ СТУДИИ
Во учебната 2018/2019 година беше распишан конкурс за упис на студенти на трет циклус студии (докторски студии) на Универзитетот „Св. Кирил и Методиј“ во Скопје. 


Во првиот уписен рок, на Правниот факултет „Јустинијан Први“ во Скопје на трет циклус студии (докторски студии) се запишаа 30 студенти на правни науки и 6 студенти на политички науки. Во вториот уписен рок, на Правниот факултет „Јустинијан Први“ во Скопје на трет циклус студии (докторски студии) се запишаа 5 студенти на правни науки и 1 студент на политички науки. Вкупниот број на запишани студенти во двата уписни рока во учебната 2018/19 година е 42. Вкупниот број на запишани студенти на трет циклус на студии на правни, политички и комуниколошки науки заклучно со учебната 2018/19 година е 179 .

Во 2018 година со научен степен – доктор на науки се стекнале 9 студенти. Вкупниот број на студенти на трет циклус на студии кои се стекнале со научен степен – доктор на науки заклучно со 2018 година е 38.

Листата на верификувани ментори на докторските студии е дел од Елаборатот на студиската програма, како и листата на слободни ментори која што е дадена во прилог на секој конкурс за запишување на студенти на трет циклус студии и која воедно е достапна и на веб страницата на Школата за докторски студии на Универзитетот „Св. Кирил и Методиј“ во Скопје.

              Во извештајниот период 8 кандидати кои пријавиле изработка на докторска дисертација заклучно до 31.12.2011 година се стекнале со научен степен – доктор на науки.

АКТИВНОСТИ ВО ОДНОС НА САМОЕВАЛУАЦИЈАТА
Комисијата за самоевалуација на Правниот факултет „Јустинијан Први“ во Скопје во состав: проф. д-р Тони Дескоски, проф. д-р Јасна Бачовска Недиќ (претседател), проф. д-р Александра Груевска Дракулевски, проф. д-р Ирена Рајчиновска Пандева, доц. д-р Катерина Шапкова Коцевска, Алексо Ѓошевски (студент) и Бојана Бејатовиќ (студент), ја спроведе самоевалуацијата за летниот семестар во учебната 2017/2018 година. Анкетирањето се спроведуваше во текот на месеците април и мај 2018 година.

Процесот на евалуирање се спроведе без проблеми. Во текот на евалуацијата наставниците и асистентите покажаа висок степен на колегијалност. Наставниците беа достапни и навремено ја известуваа Комисијата за самоевалуација за моменталните промени во распоредот (во однос на промена на термини и простории, поради оправдани причини). Студентите, исто така, активно партиципираа. Комисијата за самоевалуација се соочи со технички проблеми при читањето на резултатите од летниот семестар во учебната 2017/2018 година, поради нефункционирањето на техниката за читање (оптичкиот читач и софтверот за обработка на податоците) што ја поседува Правниот факултет „Јустинијан Први“ во Скопје при Универзитетот „Св. Кирил и Методиј“. Овој факт бараше дополнителни ангажмани на Комисијата за самоевалуација и временски го оддолжи процесот на евалуација, поради што Извештајот за самоевалуација за учебната 2017/2018 година ќе биде доставен за усвојување до Наставно-научниот совет на Правниот факултет „Јустинијан Први“ во Скопје заедно со Извештајот за самоевалуација за зимскиот семестар во учебната 2018/2019 година.  Резултатите од евалуацијата за учебната 2017/18 година  покажуваат позитивни оценки за наставниците и воопшто за наставниот процес на Факултетот. 

На студентите - членови на Комисијата за самоевалуацијата Алексо Ѓошевски и Бојана Бајатовиќ им истече двегодишниот мандат и од тие причини Наставно-научниот совет на Правниот факултет на седницата одржана на 21.12.2018 година со тајно гласање избра нови членови од редот на студентите, со мандат од една година, а во состав на постојната Комисија за самоевалуација (од редот на наставниците)  и тоа: Тамара Трајковска, студентка во трета година на студиската програма односи со јавност и Марија Суботиќ, студентка во прва година на студиската програма правни студии. Самоевалуацијата за зимскиот семестар во учебната 2018/2019 година на прв и на втор циклус студии, се спроведуваше во последнaта недела од месец декември 2018 година. Процесот на евалуирање се одвиваше во колегијална атмосфера и во  соработка со наставниците и студентите кои отстапија дел од своето време на часовите (предавањата) во полза на евалуирањето. Студентите, исто така, покажаа висок степен на соработка. Резултатите од самоевалуацијата за зимскиот семестар во учебната 2018/19 година покажуваат дека наставниот процес и наставниците на Факултетот се оценети со задоволително високи оценки. 

ПРОЕКТНИ АКТИВНОСТИ
МЕГА ПРОЕКТ „ЕВРОИНТЕГРАЦИЈА НА ОПШТЕСТВЕНИОТ, ПРАВНИОТ И ПОЛИТИЧКИОТ СИСТЕМ НА РЕПУБЛИКА МАКЕДОНИЈА“
Во текот на извештајниот период наставницте и соработниците индивидуално вршеа истражувања по прашањата на евроинтеграција на општествениот, правниот и политичкиот систем на Република Македонија.  Детален план за спроведување на проектни активности за 2018 и 2019 не беше донесен. 

КЛИНИКА ЗА РАНЛИВИ ГРУПИ

Во почетокот на 2017 година, на Правниот факултет „Јустинијан Први“ започна со работа интердисциплинарна клиничка програма, Правна клиника за ранливи групи како вон-наставна активност, за потребите на ранливи групи (социјално загрозени лица, ЛГБТ, сексуални работници, семејства на затворени и притворени лица, Роми и ранливи потрошувачи) – „Правна клиника за ранливи групи“. Воспоставувањето на концептот за клиничка настава на Факултетот е поттикнато од идејата за градење на знаења и вештини на студентите за давање правни информации на ранливи лица со цел поддршка на заедницата во остварување на правата на нејзините членови. Програмата се спроведува во соработка со граѓански организации и иницијативи, државни институции и правници практичари. Со ова се овозможува и зајакнување на капацитетите на институцијата, градење на синергии за соработка и вклучување на студентите по право во давање поддршка за обезбедување бесплатни информации за правата и начинот на нивното остварување во општеството.

Клиничката програма се одвива на начин што под менторство на професорите, студентите кои се селектирани за работа во Клиниката се обучуваат за обезбедување правни совети и правни информации за остварување на специфични права на ранливите граѓани, работејќи поделени во групи со посебен фокус на специфични права  (права за социјална и здравствена заштита, права на ранливи категории потрошувачи, права на семејства на затворени и притворени лица и остварување на правата во управните постапки и постапката пред Народниот правобранител). Од академскиот кадар на Факултетот, како ментори на студентите-учесници во периодот од воспоставувањето до јуни 2018 година беа вклучени проф.д-р Борче Давитковски, проф.д-р Тодор Каламатиев, проф. д-р Јадранка Дабовиќ Анастасовска, проф. д-р Ана Павловска Данева, проф. д-р Неда Здравева, проф.д-р Дивна Илиќ Димоски и доц.д-р Александар Ристовски. 


Во текот на 2017-2018 година, заклучно со јуни 2018 година, како учесници во Правната клиника за ранливи групи вкупно се ангажирани 45 студенти во два турнуси.


Вториот турнус на студенти, избрани во ноември 2017 година, го продолжи ангажманот до јуни 2018 година. Во текот на ангажманот учесниците работеа на задачи од менторите, изготвување одговори со правни информации на поставени правни прашања под менторство, остваруваа посети на државни институции и граѓански организации вклучени во системот за правна помош и учествуваа на обуки од практичари со цел зајакнување на вештините за практикување право, обуки од партнерски организации за сензитивизација за работа со ранливи групи, како и обуки за градење вештини за презентирање на правни информации. Во периодот февруари-март 2018 година, учесниците на клиничката програма спроведоа обуки насочени кон ученици од средните училишта со цел давање правни информации за специфичните правни области во фокус на клиниката. 


Со цел подобрување на моделот за работа на Правната клиника за ранливи групи, во октомври 2018 година, постоечката организациона поставеност на клиниката се реструктурираше преку проширување на правните области во фокус на клиничката програма (воведување на правата на затворените и притворените лица како нова област за работа), формирање на специјализирани оддели (оддел за заштита на потрошувачите, оддел за управни постапки и постапката пред Народниот правобранител, оддел за правата на затворените и притворените лица и нивните семејства и оддел за правата од социјална и здравствена заштита) и подобрување на системот на координација на работата. 

Во ноември 2018 година се спроведе селекција на третиот турнус студенти-учесници вклучени во клиничката програма, по што за учество беа избрани вкупно 38 студенти, од кои 22 студенти на постдипломските студии на Факултетот и 16 студенти на додипломските студии на Факултетот. Осум студенти вклучени во третиот турнус на клиничката програма се студенти кои беа вклучени и во претходните генерации учесници. Од академскиот кадар на Факултетот, за периодот 2018-2019 година како ментори во програмата се вклучени проф. д-р Ана Павловска Данева, проф. д-р Неда Здравева, проф. д-р Александра Груевска Дракулевски, проф. д-р Дивна Илиќ Димоски и доц. д-р Александар Ристовски.   


Во периодот од ноември-декември 2018 година, се отпочна со спроведување на почетните активности на Правната клиника за ранливи групи за 2018-2019 година, односно одржување на воведни теоретски обуки за продлабочени знаења од страна на менторите. Откако ќе завршат воведните теоретски обуки за продлабочени знаења, се очекува организација на обуки за сензитивизација за работа со ранливи групи; организација на обуки за практикување право и организација на moot court настани; обезбедување бесплатни правни информации за правата и начинот на нивното остварување преку одржување на воспоставената интернет страница, пружање правни информации на директни баратели и учество во обезбедување помош со соработници; поврзување на клиниката со граѓански организации, иницијативи, државни институции и меѓународни мрежи на правни клиники, како и формирање на мрежа „Алумни на Правна клиника за ранливи групи”. Организацијата и спроведувањето на активностите на Правната клиника за ранливи групи ја води лице ангажирано како Координатор заедно со вклучените клинички наставници.

Проектот е целосно финансиран од Фондација Отворено Општество Македонија. Во рамките на проектот реновирана е просторијата, обезбедена е соодветна опрема (2 лап топ компјутери и еден печатач) и набавена е литература. 

КЛИНИКА ЗА АНТИКОРУПЦИЈА


На Правниот факултет „Јустинијан Први“ во Скопје кон крајот на 2017 година се отвори Правна клиника за антикорупциско право. Примарната цел на Правната клиника за антикорупциско право е да им овозможи на студентите од постдипломските студии на Факултетот доближување на нивните теоретски сознанија со она што значи практична работа. Впрочем, станува збор за клиничка програма преку која студентите ќе работат на „живи случаи“, редовно ќе ги следат сите предлог-закони влезени во собраниска процедура, а со цел да детектираат евентуални основи за преземање на коруптивни дејствија, односно дискрециски овластувања, и под менторство на вклучените професори да му укажуваат на Собранието на Република Македонија дека соодветниот (предлог) законски текст треба да претрпи измени. Се очекува организација и на симулации на судење, пишување поднесоци и друг вид на вежби за зајакнување на практичните вештини на студентите. За работата на Правната клиника за антикорупциско право е изготвен силабус, набавена е литература и техничка опрема за спроведување на активностите. Клиничката програма е вклучена во наставната програма по Административно право и јавна администрација и Казнено право како изборен предмет, и започнувајќи од февруари 2019, студентите на овие насоки од IX семестар ќе можат да го изберат предметот и да бидат дел од тимот на Правната клиника за антикорупциско право. Отворањето на Правната клиника за антикорупциско право беше поддржано од Мисијата на ОБСЕ во Скопје.

КЛИНИКА ЗА БЕГАЛЦИ


Започнувајќи од октомври 2018 година, Правниот факултет „Јустинијан Први“ во Скопје и Мисијата на УНХЦР во Скопје, го започнаа проектот - Правна клиника за право на бегалци. Во рамки на проектот, кој е планиран како повеќе годишен, е воведена нова предметна програма на втор циклус студии на Универзитетот „Св. Кирил и Методиј“ во Скопје – Бегалци, мигранти, лица без државјанство и криза на човековите права. Наставата по предметот започна во ноември 2018 година, а ја посетуваа студенти од мастер студиите на Правниот факултет, но и од други факултети при УКИМ. Програмата е креирана така што на студентите им нуди научно и практично знаење во областа на миграцијата и човековите права, односно потесно во областа на правото на бегалци. Во рамки на клиниката беше спроведена пракса за студентите преку работа на случаи на баратели на азил (преку соработка со Здружение на млади правници, МВР, МТСП и Мисијата на УНХЦР) и теренска настава со посета на места кои се под надлежност на МВР, МТСП, ЦУК, а се поврзани со бегалци, мигранти и лица без државјанство: посета на транзитни центри Винојуг и Табановце,  посета на прифатниот центар за азил во Визбегово и следење на постапки за азил,  движење по нелегалните рути за влез и излез од државата, востановени како дел од т.н. Балканска рута, разговори со теренски работници и пренесување на искуства, средби и комуникација со претставници на владини и невладини институции.

ДЕЛОВНО-ТЕХНОЛОШКИОТ АКЦЕЛЕРАТОР УКИМ 
(ПРОЕКТ КО-ФИНАНСИРАН ОД ФОНДОТ ЗА ИНОВАЦИИ И ТЕХНОЛОШКИ РАЗВОЈ)


Започнувајќи од 01.01.2019 година, Правниот факултет „Јустинијан Први“ во Скопје учествува во проект на УКИМ преку Инструментот за поддршка – кофинансирани грантови за воспоставување, работење и инвестиции на деловно-технолошки акцелератори на Фондот за иновации и технолошки развој. Проектот е во траење од 36 месеци. 


КУРС ЗА ПРАКТИЧНИ ПРАВНИ ВЕШТИНИ


Правниот факултет „Јустинијан Први“ во Скопје започна со организирање на Курс за практични правни вештини. Курсот е наменет за студентите од трета година на правни студии и студентите на мастер студиите од областа на правото, со цел да се стекнат и здобијат со практични вештини за примена на правото во практиката. Во реализацијата на курсот ќе учествуваат: судии, обвинители, адвокати, нотари, извршители, стечајни управници – истакнати претставници на правничкиот еснаф, со кои Правниот факултет „Јустинијан Први“ има воспоставено долгогодишна соработка.


Со посетувањето и успешното завршување на Курсот за практични правни вештини, Правниот факултет им овозможува на студeнтите од областа на правото уште за време на нивното студирање да се подготвуваат за примената на правото во практиката. Со тоа, студентите ќе се стекнат со практични знаења и вештини кои ќе им бидат од големо значење во развојот на нивната правничка кариера и вработување.


Знаењата здобиени од овој курс се исклучително потребни и барани од страна на претставниците на Адвокатската комора на Република Македонија, Нотарската комора на Република Македонија и Комората на стечајни управници на Република Македонија, кои имаат потреба од млади правници со вакви знаења и вештини. Поради тоа, учесниците на овој Курс ќе имаат предност во ангажирањето и вработувањето од страна на членовите на правничките комори во Република Македонија.


Курсот трае 12 недели (по 4 часа неделно), со вкупен фонд од 60 часа. За овој период учесниците од курсот ќе бидат остручени со практични вештини за составување поднесоци, договори, тужби, жалби, приговори, кривични пријави, барања, предлози за платни налози и други обрасци. 


Курсот трае од февруари до мај во тековната академска година, а се спроведува во просториите на Правниот факултет „Јустинијан Први“ во Скопје во петок попладне.

МЕЃУНАРОДНИ ПРОЕКТИ


CABUFAL


Правниот факултет „Јустинијан Први“ во Скопје и оваа година учествуваше во активностите во рамки на CABUFAL проектот („Capacity Building of the Faculty of Law, University of Montenegro - curricula refreshment, boosting of international cooperation and improving human, technical and library resources”). 


Во рамки на активностите беа организирани и две гостински предавања на проф. д-р Јадранка Дабовиќ Анастасовска и проф. д-р Каролина Ристова - Астеруд на Правниот факултет при Универзитетот во Подгорица во месец ноември 2018 година; две средби на управниот одбор на проектот, од кои едната во Скопје со присуство на 12-члена делегација од сите партнерски институции во проектот и еден состанок на одборот за квалитет. 

JEAN MONNET NETWORK – АКТИВНО ГРАЃАНСТВО: ПРОМОВИРАЊЕ И УНАПРЕДУВАЊЕ НА ИНОВАТИВНИ ДЕМОКРАТСКИ ПРАКТИКИ НА ЗАПАДНИОТ БАЛКАН


Со одлука на Наставно-научниот совет, од септември 2018 година, Правниот факултет „Јустинијан Први“ во Скопје се вклучи во конзорциумот на проектот „Активно граѓанство: промовирање и унапаредување на иновативни демократски практики на Западниот Балкан“, при програмата Jean Monner Network. 


СОРАБОТКА ВО РАМКИТЕ НА МРЕЖАТА НА ПРАВНИ ФАКУЛТЕТИ НА ЈУГОИСТОЧНА ЕВРОПА (WWW.SEELAWSCHOOL.ORG) 

Во текот на 2018 година, преку Мрежата на Правни факултети на Југоисточна Европа (СЕЕЛС), Правниот факултет „Јустинијан Први“ – Скопје беше вклучена во дизајнирање на два проекти и спроведување на 7 проекти од различна проблематика и големина. Три од овие проекти се проекти кои СЕЕЛС мрежата директно ги имплементира, додека пак останатите четири се спроведуваат и имплементираат во соработка со проектни партнери. 


Овој Извештај содржи информации за проектите кои биле активни во 2018 година со цел да се даде поширока слика за обемот на работа и преземените активности на СЕЕЛС мрежата. Во продолжение се детално изложени главните цели на секој поедничен проект, како и поединчените проектни активности и нивниот тековен статус, како и статусот на самите проекти до крајот на 2018 година. 

REGIONAL COOPERATION BETWEEN FACULTIES TO IMPROVE PROTECTION AGAINST DISCRIMINATION – COURSE DEVELOPMENT (РЕГИОНАЛНА СОРАБОТКА ПОМЕЃУ ФАКУЛТЕТИТЕ ЗА ПОДОБРУВАЊЕ  НА ЗАШТИТАТА ОД ДИСКРИМИНАЦИЈА – РАЗВИВАЊЕ НА НАСТАВНА ПРОГРАМА)

Овој проект е продолжение на проектот Legal Protection Against-Discrimination in SEE (Правна заштита против дискриминација во Југоисточна Европа) кој беше имплементиран во 2016 година, а чија централна активност беше спроведување анализи на регионално ниво коишто беа издадени во публикација под проектниот наслов. Во почетокот на 2017 година, GIZ како главен донатор на овој проект одлучи да пружи финансиска поддршка за нов проект. Проектни партнери во имплементација на проектот беа Центарот на СЕЕЛС, како претставник на СЕЕЛС Мрежата, и Ludwig Boltzmann Institut for Human Rights од Виена, како проектен лидер. Главните активности на проектот вклучуваа организација и спроведување на две експертски работилници кои се одржаа во Белград и Загреб на кои учество зазедоа експерти од областа на анти-дискриминација од сите факултети-членови на СЕЕЛС. Главната задача на експертите беше составување на потенцијален основен модел на наставна програма за анти-дискриминација, кој најпрво се искористи како програма за Зимска Школа, а по негова доработка и подобрување, истиот беше завршен како наставна програма. Зимската Школа беше одржана на Правниот факултет во Белград во јануари 2018 година во која како учесници беа вклучени 8 предавачи-наставници од академскиот кадар и 22 студенти од факултетите-членови на СЕЕЛС мрежата. Поради остаток на средства на крајот на периодот за имплементирање на проектот, беше одобрено и продолжување на активностите на проектот. Остатокот средства беа пренаменети за подготовка и публикација кој ги содржи предавањата кои беа подготвени и одржани на Зимската Школа. Читанката е достапна на следниот линк http://www.seelawschool.org/images/seels-pdf/JOINT_READER_final_3.pdf   

Од Факулетот во релизација на проектот учествуваа проф. д-р Љубомир Фрчкоски и проф. д-р Елена Михајлова Стратилати. 


SEE / EU CLUSTER OF EXCELLENCE IN EU AND  INTERNATIONAL LAW 


(ЈИЕ / ЕУ КЛАСТЕР НА ИЗВОНРЕДНОСТ ВО ЕУ И МЕЃУНАРОДНО ПРАВО)
„Cluster of Excellence in EU and International Law“ е најголемиот тековен проект на СЕЕЛС чија имплементација се спроведува во соработка со проектниот партнер Europa-Institut. Спроведувањето на проектот официјално започна во ноември 2015 година и се очекува да продолжи се до 2019 година.  Финансиски е поддржан од DAAD преку грант во износ од 800.000 евра. Главната цел на проектот е воспоставување зајакната соработка за развој на извонредност помеѓу СЕЕЛС и Europa-Institut со специјален фокус на промоција на исклучителните капацитети од областа на истражувањето и учењето за европското и меѓународното право. Имплементацијата на проектот се врши преку три главни столба во кои се вклучени различни активности за чие спроведување и учество ангажман презема целата СЕЕЛС мрежа. 
Од причина што беше предвидено проектот да заврши во 2018 година, СЕЕЛС и Europa Institut заеднички изготвија барање за двегодишно продолжување кое беше одобрено од страна на донаторот. Оттука, во 2019 година ќе се отпочне со имплементација на продолжувањето на проектот кое ќе трае се до 2021 година. Во активностите на новиот проект е предвидено спроведување на успешно воспоставените веќе постоечки активности, како што се истражувачките престои во Europa Institut за докторанди и професори од СЕЕЛС факултетите, публикување на трудови, организација на e-learning работилници за зајакнување и збогатување на онлајн кампусот, како и пружање поддршка за воспоставување соработка помеѓу библиотекари. Дополнително, предвидено е вклучување на нови активности кои досега не биле спроведувани. Во текот на 2018 година, се одржаа e-learning работилници, средби помеѓу библиотекарите, летна школа, публикација на серија трудови, докторски колоквиум и партнерска конференција. Од наставниот кадар на Факултетот во активностите во проектот учествуваа проф. д-р Јадранка Дабовиќ Анастасовска, проф. д-р Александар Стојков, проф. д-р Неда Здравева и доц. д-р Александар Спасов. На настаните за студенти учество имаа 5 студенти. 

STRENGTHENING THE EU LAW STUDIES IN SEE – JEAN MONNET ASSOCIATIONS (ЗАЈАКНУВАЊЕ НА СТУДИИТЕ ПО ЕУ ПРАВО ВО ЈИЕ)
Имплементацијата на овој проект започна во септември 2016 година и уште во првата година од спроведување на проектот беше воспоставена веб-платформа која е достапна на интернет, по што првиот повик за трудови беше објавен. Проектот започна со успешна имплементација на почетните активности во планираните временски рамки, но понатамошното спроведување беше забавено поради низок степен на заинтересираност за испраќање трудови. Понатаму, спроведувањето беше дополнително забавено и поради долгиот процес на преглед на трудовите и покрај сите мерки за забрзување на процесот кои беа преземени од страна на Центарот. Од овие причини, вонреден состанок на Издавачкиот одбор беше одржан во септември 2018 на Правниот факултет во Белград. Од заклучоците на состанокот произлегоа конкретни мерки кои доведоа до забрзување на процесот на објавување на првото и второто издание на научното списание SEE LJ и се воведоа измени во издавачката политика. Во текот на 2019 година, се очекува публикување на уште две изданија на списанието и е предвидена организација и одржување на „EU Law Days” на СЕЕЛС факултетите. Дополнително, се очекува последната средба на Издавачкиот одбор да се одржи во 2019 година, која ќе има за цел да се оцени успешноста на проектот, да се идентификуваат главните проблеми и да се предложат стратегии за развивање на нов follow-up проект. 

ACCESS2JUSTICEALL: CLINICAL LEGAL EDUCATION – SUPPORTING THE ACCESS TO JUSTICE IN SOUTH EAST EUROPE (ПРИСТАП ДО ПРАВДА ЗА СИТЕ: КЛИНИЧКО ПРАВНО ОБРАЗОВАНИЕ – ПОДДРШКА НА ПРИСТАПОТ ДО ПРАВДА ВО ЈИЕ)
Проектот “Access2Justice2All: Clinical Legal Education – Supporting the Access to Justice in SEE” беше официјално одобрен кон крајот на 2017 година од страна на DAAD со вкупен буџет од 39.990 евра.   Проектниот предлог беше подготвен од страна на Центарот на СЕЕЛС во соработка со своите членови, главниот партнер на проектот - Europa-Institut и Правниот факултет при Универзитетот во Бања Лука. Главната цел на проектот е да се зајакне владеењето на правото во Југоисточна Европа со поддршка и воспоставување пристап до правда за ранливите групи, преку подобрена регионална соработка и градење на капацитети за правно клиничко образование. Со други зборови, проектот цели кон развивање на соработката помеѓу правните клиники воспоставени на вклучените институции. 

Имплементацијата на проектот започна во правата половина од 2018 година со воспоставувањето на Академски комитет кој беше составен од четири наставници од вклучените институции назначени за академско аранжирање на Експертска тркалезна маса. Главната активност на Академскиот комитет се состоеше во тоа да се подготви и спроведе анализа на моменталната состојба на правничко клиничко образование во Југоисточна Европа и Германија во рамки на вклучените институции. За таа цел, еднодневна подготвителна средба беше организирана и спроведена на Факултетот во Бања Лука. Беше подготвена и анкета со цел идентификување на целосната моментална состојба за правничко клиничко образование во Југоисточна Европа и Германија. Врз основа на резултатите од спроведената анкета, беа идентификувани клучните точки за дискусија на Експертската Тркалезна Маса. Понатаму, беа спроведени две серии на работилници - Training of Trainers и Training of Students кои се одржаа на Правниот факултет во Белград и на Правниот факултет во Осијек во септември 2018. Од Факулетото во реализацијата на проектот беа вклучени проф. д-р Татјана Зороска Камиловска, проф. д-р Ана Павловска Данева, проф. д-р Александра Груевска Дракулевски, доц, д-р Милка Ракочевиќ и асс. м-р Илија Манасиев. Учество земаа и 3 студенти. 


DEVELOPMENT OF COLLECTIVE REDRESS MECHANISMS FOR CONSUMERS IN THE SOUTH EAST EUROPE (РАЗВОЈ НА МЕХАНИЗМИ ЗА КОЛЕКТИВНА ЗАШТИТА НА ПОТРОШУВАЧИТЕ ВО ЈУГОИСТОЧНА ЕВРОПА)
Проектот "Development of Collective Redress Mechanisms for Consumers in the South East Europe" беше имплементиран од страна на ConWeb Network и СЕЕЛС мрежата, а финансиски поддржан од GIZ Open Regional Fund for South East Europe-Legal Reform. Главната цел на овој проект е подобрување на институционалните капацитети за подобро спроведување на механизмите за групни постапки за правна заштита на потрошувачите во регионот на Југоисточна Европа. Проектот беше имплементиран во текот на 2018 година преку спроведување на низа активности: анализа на регионални правни правила и случаи на групни постапки за правна заштита на потрошувачите, идентификување на слабостите на домашните правни системи преку земање во предвид на најдобрите практики на други правни системи (на пример групните постапки за правна заштита во Хрватска, Црна Гора и Србија) и одговорностите на организациите за заштита на потрошувачите, инспекциски органи, регулаторни органи, кацнцелариите на Народните правобранители и судовите. Анализите, заклучоците и препораките од истражувањето беа консолидирани и објавени во публикација насловена „Collective Redress Mechanisms in Consumer Protection in the European Union and SEE – Comparative Study”  (Механизми за групни постапки за правна заштита на потрошувачите во Европската Унија и Југоисточна Европа – Компаративна студија) која беше споделена сите членови на СЕЕЛС мрежата во текот на 2018 година. Од Факултетот во проектот учество зема проф. д-р Јадранка Дабовиќ Анастасовска како избран истражувач. 

EDUCATION4PROGRESS: REGIONAL COOPERATION TO IMPROVE EU LAW TEACHING IN THE WESTERN BALKANS (ОБРАЗОВАНИЕТО КАКО НАПРЕДОК: РЕГИОНАЛНА СОРАБОТКА ЗА ПОДОБРУВАЊЕ НА УЧЕЊЕТО ЗА ПРАВОТО НА ЕУ)
Проектот “Education4Progress: Regional Cooperation to Improve EU Law Teaching” започна со имплементација во почетокот на 2018 година. Целта на проектот е воспоставување на платформа за размена на информации и дијалог за најсоодветните модели за учење на правото на ЕУ во Југоисточна Европа, а посебно насочен кон подобрување на квалитетот за учење на правото на ЕУ. 


Впрочем, централна активност на проектот беше организација и одржување на Регионална конференција на тема „ EU Law Teaching in Western Balkans” („Учење за правото на ЕУ во Западниот Балкан“). Конференцијата се одржа во ноември 2018 година на Правниот факултет во Ниш. Професорите кои учествуваа на Конференцијата имаа можност да научат повеќе за моделите на учење на правото на ЕУ низ факултетите во СЕЕЛС, и притоа да ги препознаат слабостите и предностите на моделите кои тие ги користат при предавање за правото на ЕУ во нивните факултети. Хрватските професори од СЕЕЛС мрежата кои учествуваа на Конференцијата во Ниш го сочинуваа и „Академскиот Комитет” и беа задолжени за идентификување на точките за дискусија. На Конференцијата и претходеше спроведување на анкета за моделите на учење на правото на ЕУ на факултетите од СЕЕЛС мрежата, а резултатите од анкетата беа искористени како основа за диксусија.  Дискусиите, заклучоците и препораките од Конференцијата одржана во Ниш беа консолидирани во публикација „Conference Proceedings“ во декември 2018 година. Публикацијата е достапна на:  http://www.seelawschool.org/images/seels-pdf/ConferenceProceedingsAmended.pdf   

По објавувањето на „Conference Proceedings”, на Правниот факултет „Јустинијан Први“ – Скопје се  одржаа „Промотивни денови на право на ЕУ” (EU Law Promotional Days) студентите. Во спроведувањето на проектот учествуваше проф. д-р Јулија Брсакоска Базеркоска. 


SEELS DATA BASE PROJECT (СЕЕЛС ПРОЕКТ – БАЗА НА ПОДАТОЦИ)
Овој проект е имплементиран од страна на Правниот факултет во Ријека и е во целост финансиран од СЕЕЛС мрежата. Целта на проектот е да се создаде база на трудови објавени преку издавачки активности на факултетите членови во СЕЕЛС. Во текот на 2018  година, библиотеката при Правниот факултет во Ријека работи на довршување на веќе започнатите активности и на подготовка на предлози за критериуми за селекција на публикации кои ќе бидат вклучени во базата. За останатите активности е одобрено продолжување. 

COLLABORATION WITH FACULTIES FROM THE CAUCASUS REGION (СОРАБОТКА СО ФАКУЛТЕТИТЕ ОД КАВКАСКИОТ РЕГИОН)
Во насока за запознавање со активностите на Мрежата и на нејзините членки, во месец ноември 2018 година беше организирана посета на претставници од Правните факултети во Грузија, Ерменија и Азербејџан. За време на посетата, делегацијата од Кавказ се сретна со претставници на Правниот факултет „Јустинијан Први“ во Скопје, вклучително и наставници коишто биле вклучени во спроведување на различни активности на Мрежата. 

ИЗДАВАШТВО


МОНОГРАФИИ, ЗБОРНИЦИ И ГОДИШНИЦИ

Во извештајниот период Правниот факултет „Јустинијан Први“ во Скопје изврши промоција на:  Годишникот на  Правниот факултет „Јустинијан Први“ во Скопје во чест на проф. д-р Марјан Марјановски – том 56, Скопје – 2017 година. 


Во месец мај 2018 година, Правниот факултет „Јустинијан Први“ ја издаде претходно објавената автобиографска сотија „Стручен труд“ на проф. д-р Ѓорги Марјановиќ. Сотијата беше прифатена за издавање од страна на Правниот факултет на седница на Наставно-научниот совет одржана на 22.12.2017 година, на предлог на проф. д-р Тони Дескоски. На 9 мај 2018 година беше организирана промоција на која присуствуваше проф.д-р Ѓорги Марјановиќ, а промотори беа проф. д-р Владимир Петрушевски – проректор на УКИМ и г-дин Бранко Секуловски, судија на Основен суд Гостивар (во пензија).  

            Покрај оваа публикација, во извештајниот период беа објавени и следниве публикации: Прирачник за правото на верските заедници и за слободата на вероисповед во Република Македонија/ Т. Каракамишева, А. Спасеновски – учебно помагало; Зборник на трудови од меѓународна конференција на тема „International conference on restructuring of companies and their dilemmas and challenges in the EU, Austria, Macedonia and Serbia” со наслов:  „Restructuring of companies and their concequences in relation to employees: Conditions, dilemmas and challenges in the Laws of the EU, Austria, Macedonian and Serbia“. Публикацијата е издадена во рамки на проектот OeAD IMPULSE (“Restructuring of Companies and the EU Law”), издавач е Правен факултет „Јустинијан Први“ во Скопје, а уредник е проф. д-р Тодор Каламатиев; Публикација со наслов „Предизвици во организирањето на практична настава кај општествените науки“ (научно-истражувачки проект на УКИМ, главен уредник - проф. д-р Мишо Докмановиќ), објавена од Универзитет „Св. Кирил и Методиј“ Скопје, Правен факултет „Јустинијан Први“ во Скопје; Коментар на Закон за кривична постапка – Правниот факултет како стратешки партнер на Мисијата на ОБСЕ во Скопје со свои професори учествуваше во изработката на Коментарот. Во изработката на Коментарот учествуваа проф.д-р Гордан Калајџиев и проф. д-р Гордана Лажетиќ. 

ЕЛЕКТРОНСКО СПИСАНИЕ “IUSTINIANUS PRIMUS” LAW REVIEW
Електронското списание Iustinianus Primus Law Review е основано на Правниот факултет „Јустинијан Први“ при Универзитетот „Св. Кирил и Методиј“ во Скопје во 2010 година (http://lawreview.pf.ukim.edu.mk/). Од неговиот почеток до денес, објавува со динамика на два броја годишно, броејќи 18 броја вкупно. Во текот на академската 2018/2019 година беа објавени два броја (17-тиот и 18-тиот), а за следниот број е отворен повикот за автори, така што истиот се планира да излезе во јули 2019-та година. Списанието ја задржа веќе воспоставената добра традиција да објавува квалитетни трудови, рецензирани од анонимни рецензенти и има меѓународен уредувачки одбор како и публика (http://lawreview.pf.ukim.edu.mk/CorrespondingMembers.php). И во текот на оваа година списанието го задржа својот отворен пристап, а сè со цел да дистрибуира информации, анализи и критичко размислување до пошироката читателска публика.

Во текот на оваа година, продолжува добрата практика списанието да може да биде пребарувано во датотеката на EBSCO библиотеката, додека постапката на евалуација од научно истражувачката платформа на Web of Science сè уште е во тек. Притоа, по преработката на web страната, може со задоволство да констатираме дека списанието има освежен изглед и попрегледен пристап до објавените текстови. Се надеваме дека преку ваквото редизајнирање на изгледот на списанието ќе се помогне во неговото индексирање во дополнителни бази на податоци. 

Библиотечен фонд 

Во извештајниот период Библиотеката на Факултетот беше збогатена со нови наслови од областа на општествените науки, преку размена и донации. 
 

Mеѓународна соработка 

Правниот факултет „Јустинијан Први“ во Скопје во соработка со Комисијата на Обединетите нации за меѓународно трговско право UNCITRAL, на ден 03.07.2018 година ја организираа еднодневната работилница на тема: United Nations Convention on Transparency in Treaty-based Investor-State Arbitration (New York, 2014) (the "Mauritius Convention on Transparency"). На работилницата учествуваа адвокати, универзитетски професори, претставници на Министерството за правда и Државното правобранителство на Република Македонија, кои непосредно се запознаа со најновите трендови во инвестиционата арбитража. Целта на работилницата беше да се подготви Република Македонија за ратификација на Конвенцијата од Маурициус за транспрентност.

Во периодот од 12-16 март 2018 година, тим на Правниот факултет „Јустинијан Први“ во Скопје за инвестициска арбитража за прв пат учествуваа на меѓународниот натпревар од областа на заштитата на инвестициите - Frankfurt Investment Arbitration Moot, кој десетта година по ред се одржа во Франкфурт, Германија. Овој натпревар е најголемиот натпревар по инвестиционо право во светот наменет за студентите на додипломски студии и прва година од мастер студиите, на кој студентите се натпреваруваат во делот на арбитражно решавање на инвестиционите спорови. На натпреварот учествуваа 100 тимови, од повеќе од 30 држави, кои по завршување на националните и регионалните квалификациони натпревари, ги одржаа финалните соочувања во Франкфурт. Тимот на Правниот факултет „Јустинијан Први“ во Скопје го освои високото 18 место во светот. Тимот го сочинуваа 4 студенти, под менторство на проф. д-р Тони Дескоски, а во соработка со проф. д-р Дарко Спасевски и доц. д-р Вангел Доковски.

Во перидот 23-29 март 2018 година, Правниот факултет „Јустинијан Први“ во Скопје, традиционално, по десетти пат со свој тим на студенти под менторство на проф.   д-р Тони Дескоски учествуваше на најголемиот меѓународен натпревар по право во светот, кој се одржа во Виена, Австрија. Учество зедоа 360 студентски екипи од сите континенти, меѓу кои и најпрестижните светски универзитети: Cambridge, Oxford, Heidelberg, Harvard, Yale, Berkeley, Columbia, Zűrich, Queen Mary, Leiden, Panthéon-Sorbone, Humboldt, Duke и други. Екипата на Правниот факултет „Јустинијан Први“ во Скопје беше високо оценета и се пласираше во финалната рунда од 64 најдобри универзитети во светот за меѓународно арбитражно право, освојувајќи го 30 место во конкуренција на 360 универзитети. Покрај студентите, активно учество на Moot натпреварот зедоа и проф. д-р Тони Дескоски и доц. д-р Вангел Доковски и тоа не само во рамки на усните настапи, туку и при оценувањето на писмените поднесоци на тимовите кои земаа учество на натпреварот во Виена. Проф. д-р Тони Дескоски трета година по ред е квалификуван за Претседател на арбитражниот совет во општата рунда, а потоа и за арбитер во финалната рунда од 32 екипи, каде ги арбитрираше Универзитетот Мајнц против Сиднеј.

Во периодот од 1-7 април 2018 година, тим на Правниот факултет „Јустинијан Први“ во Скопје учествуваше на Меѓународниот натпревар Philip C. Jessup кој е најстариот и најголемиот moot court натпревар по меѓународно право во светот. Натпреварот го организира Меѓународната студентска асоцијација за меѓународно право (ILSA – International Law Students’ Association) по 59 пат. Во 2018 година, на напреварот учествуваа 685 тимови, а на завршните меѓународни рунди, кои се оддржаа од 1-7 април 2018 година, учество земаа 121 екипа. Од своето формирање па до денес, Правниот факултет „Јустинијан Први” има учествувано само еднаш на овој натревар, и тоа во 1993 година, но како тим набљудувач. Оваа година, под раководство и менторство на проф. д-р Сашо Георгиевски, Правниот факултет подготви тим и зема учество на завршните рунди од натпреварот во Вашингтон, САД. Тимот го сочинуваа тројца студенти од мастер студиите по меѓународно право и односи и право на ЕУ – Симона Шекерова, Андреј Стојковиќ и Дарко Стојаноски, и еден студент на докторските студии по меѓународно право – м-р Љупчо Стојковски. Од вкупно 685 екипи пријавени оваа година, во компетитивниот дел на завршните рунди во Вашингтон учество земаа 121 екипа. Во конкуренција на овие екипи, тимот на Правниот Факултет „Јустинијан Први“ ја освои наградата за Најдобар Нов тим за 2018 година. Во своите четири настапи на натпреварот Правниот Факултет „Јустинијан Први“ оствари резулат 2-2, победувајќи ги United Nations School од University for Peace, Universidad de La Sabana од Колумбија, а губејќи од Ludwig Maximilians-Universität München од Германија и Fordham University од САД. Со ваков учинок, освен награда за Најдобар Нов тим за 2018 година, Правниот Факултет „Јустинијан Први“ се пласира на 73-то место на завршната ранг листа. Со овој пласман, Правниот Факултет „Јустинијан Први“,после Универзитетот Софија од Бугарија (кој исто така имаше резулат 2-2, но имаше повеќе збирен број на поени), беше најдобро пласиран Правен Факултет од регионот пласирајќи се пред National and Kapodistrian University of Athens од Грција (86 место), University of Zagreb од Хрватска (87 место), University of Prishtina од Косово (95 место), Hena e Plote (BEDER) University од Албанија (104 место), University of Belgrade од Србија (115 место). Освен тоа, Правниот Факултет остави зад себе и неколку други реномирани светски универзитети, како на пример Sciences Po Paris од Франција (81 место), University of Helsinki од Финска (82 место), Charles University од Чешка (93 место), Kyoto University од Јапонија (74 место), University of Tokyo исто така од Јапонија (110 место) и други.

На 18 и 19 април 2018 година на Правниот факултет се одржа средба со делегација од Југозападниот универзитет за финансии и економија од Ченгду, НР Кина. На средбата беше разговарано за идните чекори на соработка помеѓу двата универзитети. 

На ден 19 април 2018 година, Деканот на Правниот факултет „Јустинијан Први“ во Скопје, учествуваше на меѓународната конференција “Зајакнување на соработката помеѓу деловните партнери преку унапредување на арбитражното решавање на споровите- арбитражата денес: иницијативи и перспективи“, која Постојаниот избран суд – Арбитража при Стопанската комора на Македонија ја организираше со поддршка на Централно – европската иницијатива (ЦЕИ). Деканот пред претставниците на деловната јавност, адвокатите и арбитрите од Република Македонија и странство, ја презентираше работата на Правниот факултет „Јустинијан Први“ во Скопје како единствен факултет во Република Македонија кој ги подготвува своите студенти за работа во сферата на меѓународните трговски односи и арбитражно решавање на споровите. Деканот своите излагања ги заокружи со презентација на успешната приказна и искуствата на студентите од Правниот факултет од учеството на меѓународните натпревари по меѓународно арбитражно право (Willem C. Vis International Commercial Arbitration Moot), меѓународно јавно право (Jessup), инвестиционо право (Frankfurt Investment Arbitration Moot) и регионалниот натпревар Big Deal и повика на продолжување и продлабочување на соработката на Правниот факултет „Јустинијан Први“ во Скопје со адвокатските друштва и компаниите.

На 25 април 2018 година на Правниот факултет беше организирана конференција во рамки на иницијативата Еден појас, еден пат, на тема Странските директни инвестиции во ЦИЕ и ЈИЕ. На конференцијата учество имаа повеќе професори од Правниот факултет при УКИМ и партнерскиот Универзитет од Ченгду, Кина. 

На 27 април 2018 година на Правниот факултет во соработка со Австрискиот економски центар (Виена) и Фридрих Хајек Институтот (Виена), беше организиран настан во рамки на проектот Free Market Road Show. Фокусот на настанот беше даночната политика. 

На 9 мај 2018 година беше одржано предавање на тема „Францускиот устав и релациите со правото на Европската унија“, од страна на проф. д-р Мelin-Souscramanien од Универзитетот од Бордо, Франција. Предавањето беше организирано во соработка со Француската амбасада и Францускиот културен центар во Скопје. 

Во периодот од 31 мај – 1 јуни 2018 година, на покана на Француската амбасада во Битола беше организиран научен собир на тема „Заштита на неборци (воени затвореници, цивили, ранети лица) од Првата светска војна до денес“, на која учествуваа 5 студенти од Правниот факултет „Јустинијан Први“ во Скопје. 

Во текот на jуни 2018 година, Правниот факултет со свој претставник учествуваше на Годишното собрание на мрежата ТЕПСА во Виена, Австрија. 

Во текот на месец јуни (1-6 јуни 2018 година) на покана на Универзитетот од Виена, а во рамки на програмата CEEPUS и мрежата за Биоетика, на летна школа во Виена учествуваа доц.д-р Елена Игновска и еден студент од правни студии. 
Во периодот помеѓу 20-23 септември 2018 година, во просториите на Правниот факултет „Јустинијан Први“ во Скопје, се одржа четвртата летна школа под наслов “The Balkan States and their Relationship with the EU and Regional International Organizations: Perspectives for Rapprochement”. Летната школа беше организирана во соработка помеѓу: Franco-German University, Université Paris Ouest-Nanterre-La Défense (Франција), Universität Münster (Германија) и Правниот факултет „Јустинијан Први“ во Скопје. Од страна на Правниот факултет „Јустинијан Први“ во Скопје во организациониот одбор на патувачкиот универзитет вклучени се проф. д-р Тони Дескоски како академски директор на школата и доц. д-р Вангел Доковски како секретар на школата. Работата на летната школа беше организирана во 5 панели и 2 студентски работилници. Вкупниот број на учесници оваа година изнесуваше 80, од кои 40 професори, асистенти и студенти од Франција, Германија, Србија и Косово и 40 професори, асистенти и студенти од Правниот факултет „Јустинијан Први“ во Скопје. За сите учесници беше организиран прием од страна на амбасадорот на Франција, кој се одржа во неговата резиденција.

Во октомври 2018 година, Правниот факултет воспостави соработка со Katedra za društvene i humanističke znanosti u medicini Medicinskog fakulteta Sveučilišta u Rijeci, која од 2016 година е „UNESCO katedrа za društvene i humanističke znanosti u medicini“ и за лице за координација ја номинираше доц.д-р Елена Игновска.

На 17 октомври 2018 година на Правниот факултет беше одржано предавање на проф.д-р Рената Салецл од Универзитетот од Љубљана, Словенија, на тема „Правото помеѓу психоанализата, невронауката и генетиката“. Предавањето беше организирано во рамки на проектот „Критичко преиспитување на правото“.

На 18 октомври 2018 година на Правниот факултет се одржа дебата во организација на Институтот за човекови права од Скопје на тема „Судскиот Совет под лупа“. На дебатата учествуваа претставници на дипломатскиот кор во Република Македонија, практичари и професори и студенти од Правниот факултет.

Од 5 до 11 ноември 2018 година гостински предавач на политички студии на англиски јазик беше претставник на Institut für Politikwissenschaft, University of Vienna – докторант Јoachim Pranzl. Предавањето беше одржано во рамки на програмата , а темата на предавањето беше „Социјалните движења во земјите на Југоисточна Европа“. 

На 6 ноември 2018 година, Фондацијата Конрад Аденауер – Програма за владеење на правото во Југоисточна Европа и Правниот факултет „Јустинијан Први“ во Скопје организираа панел дискусија на тема: „Владеењето на правото и еднаквоста на верските заедници во уставно-правниот систем на Република Македонија“. На настанот беше промовирано учебното помагало за студентите на Правниот факултет „Јустинијан Први“ - „Прирачник за правото на верските заедници и за слободата на вероисповед во Република Македонија“, од авторите проф. д-р Тања Кракамишева Јовановска и доц. д-р Александар Спасеновски, и беа презентирани заклучоците од националното истражување: „Религијата во образованието“.

На 15 ноември 2018 година, Правниот факултет организираше предавање на експертот Duro Sessa (Chairman of the Croatian Supreme Court and President of the CoE Consultative Council of Judges) на тема „Судската реформа и независноста на судството“. Експертот беше ангажиран преку проект на Совет на Европа и ЕУ (“Horizontal Facility for Western Balkans and Turkey”). 

На 7 декември 2018 година на Правниот факултет гостуваше делегација на германскиот Бундестаг заради промоција на можноста за стипендирање на студенти во рамки на „Меѓународната парламентарна стипендија“ за 2019 година.

На 7 декември 2018 година на Правниот факултет беше организирана дебата од страна на фондацијата Фридрих Еберт, на која учество земаа повеќе професори од Правниот факултет „Јустинијан Први“ во Скопје, регионот и пошироко. 

На 11 декември 2018 година, Правниот факултет организираше предавање на експертите на Советот на Европа г-дин Атила Јухаш и г-ѓа Сара Луис на тема „Феноменот на радикализација кој води кон насилен екстремизам во затворите и стандардите на Советот на Европа за затворските и пробациските служби во однос на радикализацијата и насилниот екстремизам”. Предавањето беше организирано во рамки на соработката со Мисијата на Совет на Европа во Скопје за студентите на мастер студиите по казнено право. 

На 12 декември 2018 година Правниот факултет „Јустинијан Први“ во Скопје потпиша билатерален договор за академска соработка со Правниот факултет при Универзитетот од Подгорица, Црна Гора. 

На 18 декември 2018 година Правниот факултет беше домаќин на г-дин Џон Саливан, Заменик државен секретар на САД. Настанот беше организиран во соработка со и во просториите на Универзитетот „Св. Кирил и Методиј“ во Скопје. На самиот настан г-дин Саливан имаше обраќање пред студентите од Правниот факултет „Јустинијан Први“ во Скопје и други универзитети од Република Македонија на тема билатералните односи, регионалните и глобализациски предизвици, по што беше организирана дебата односно сесија на прашања и одговори на студентите.

На 8 февруари 2019 година, Правниот факултет организираше тркалезна маса на тема: „Што да очекуваме од Европската Унија во 2019: Година на институционална транзиција?”. Гостински говорник беше д-р Стивен Блокманс, Раководител на секторот за надворешна политика на ЕУ при Центарот за студии на европски политики (CEPS) и професор по надворешни односи на ЕУ при Универзитетот во Амстердам. 

Започнувајќи од летниот семестар во учебната 2018/2019 година на Правниот факултет „Јустинијан Први“ во Скопје ќе гостува проф. д-р Миранда Спивак од Унивезритетот De Pauw од САД како визитинг наставник преку Фулбрајт програмата. Проф. Спивак ќе биде ангажирана на студиите по новинарство на предметот Теории на новинарството. 

Во јануари 2019 година Правниот факултет (ре) аплицираше за членство во мрежа на програмата CEEPUS насловена „Етика и политика во Европски контекст“. Координатор на мрежата е Универзитетот во Виена, Австрија, а целта е зголемување на мобилност на академски кадар и студенти на 17 партнерски универзитети. 

Во текот на 2018 година тројца професори остварија мобилност со учество во настава во својство на визитинг професори: проф. д-р Љубомир Д. Фрчкоски на Руската Претседателска Академија за Национална Економија и јавна администрација во Москва, Руска Федерација, проф.д-р Тања Каракамишева Јовановска на Правниот факултет во Катовице, Полска, проф. д-р Ирена Рајчиновска Пандева на Институтот за политички науки при Универзитетот Стефан Висински, Варшава, Полска и проф.д-р Ненад Марковиќ  во рамки на програмата European Regional Degree in Democracy and Human Rights на Универзитетот во Болоња и Универзитетот во Сараево.
Во текот на повикот за Еразмус програмата за мобилност во летниот семестар, спроведен во октомври 2018 година се пријавија 6 студенти од кои во име на Правниот факултет беа номинирани шест. Во рамки на повикот за мобилност на академски кадар беа пријавени и испратени три апликации за мобилност. Во делот на incoming мобилност, до Правниот факултет пристигна 1 апликација за мобилност за трет циклус од Полската академија на науки. Студентот ќе ја оствари својата мобилност во текот на учебната 2018/2019 година на политичките студии. 
Во извештајниот период беа потпишани седум Еразмус договори, и тоа со: Универзитетот на Лумса (кампус Палермо), Рим, Италија – (2018-2022) - област право, за прв и втор циклус на студии;  Универзитетот од Келн, Германија – (2018-2022) – област право, за прв и втор  циклус (обнова на договор); Универзитетот од Павиа, Италија-  (2017-2021) – област право, за прв, втор и трет циклус; Универзитетот во Фиренца, Италија (2019-2022) – област право, политика и општествени науки, за прв, втор и трет циклус;  Универзитетот во Катанија, Италија – (2019-2021) – област политички науки за прв циклус; Универзитетот со Сезгед, Унгарија (2018-2021)- област политички науки за прв, втор и трет циклус; и Универзитетот во Лисабон, Португалија (2018-2021), област политички науки за прв и втор циклус (обновен договор). 


Во мај 2018 година на Правниот факултет „Јустинијан Први“ во Скопје гостуваа две лица од Правниот факултет од Љубљана, Словенија преку ERASMUS+ STT програмата за мобилност, и тоа: Alenka Eržen – генерален секретар на Факултетот и Maja Marentič од службата за студентски прашања на Факултетот. 
Наука на Правниот факултет „Јустинијан Први“ во Скопје 

Во извештајниот период беа дистрибуирани повеќе повици за стипендии,  специјализации и конференции преку web страницата на Правниот факултет „Јустинијан Први“ во  Скопје и преку електронска пошта. 

Во 2018 година беше активиран пристап до електронска база на податоци – Research4Life Core преку Yale Law School Library. 

Во извештајниот период Правниот факултет имаше пристап и до базата EBSCO со индиректен пристап преку Народната и Универзитетска Библиотека „Св. Климент Охридски“ во Скопје.

Во 2018 година, Правниот факултет аплицираше на Конкурсот за  распределба на средства за финансирање на организација на научни собири за 2018 година при Министерството за образование и наука на Република Македонија и доби поддршка за одржување на меѓународна конференција по повод 25 години од основањето на студиите по политички науки, во висина од 70.000,00 денари. Исто така, Правниот факултет доби финансиска поддршка од TEPSA Network преку програмата Europe for Citizens во висина од 800 Евра. 

Во рамки на Конкурсот за поддршка за објавување трудови во престижни списанија за 2017 година на Универзитетот „Св. Кирил и Методиј“ во Скопје, Правниот факултет испрати една апликација, односно еден труд кој беше прифатен за финансирање. 

Во рамки на Конкурсот за доделување средства за финансирање на научноистражувачки проекти за 2017/18 година, Правниот факултет испрати две апликации кои беа позитивно одговорени од страна на соодветната Комисија при УКИМ.

Во октомври 2018 година Правниот факултет „Јустинијан Први“ во Скопје донесе одлука за востановување на годишна научна конференција.

На 19 и 20 октомври 2018 година Правниот факултет „Јустинијан Први“ при Универзитетот Св. Кирил и Методиј во Скопје и Правниот факултет при Државниот Универзитет во Тетово организираа конференција на тема: „Владеењето на правото и граѓанското општество“. На конференцијата учествуваа 12 наставници од Правниот факултет „Јустинијан Први“ во Скопје во 6 панели.

На 10 декември 2018 година Правниот факултет ја организираше годишната научна конференција, посветена на 25 годишнината од основањето на политичките студии, со наслов „Право, правда и политика во современ демократски контекст“. Конференцијата имаше четири панели, 20-тина учесници и повеќе од 90 гости. 

Одржани свечености 

ПРВ АКАДЕМСКИ ЧАС ВО УЧЕБНАТА 2018/19 ГОДИНА

На 1.10.2018 година на Правниот факултет „Јустинијан Први“ во Скопје се организираше прв академски час со кој што свечено се отвори новата учебна година. На првиот академски час се обрати проф. д-р Горан Коевски, Декан. Со цел на студентите да им се приближат професиите коишто ќе ги имаат по завршувањето на студиите, на првиот академски час, со мотивациски говори се обратија алумни на Правниот факултет, успешни професионалци во својот домен, право: - м-р Фатиме Фетаи, обвинител во Специјално јавно обвинителство (скратено: СЈО) — јавно обвинителство за гонење на кривични дела поврзани и кои произлегуваат од содржината на незаконското следење на комуникациите; и односи со јавност/медиуми: Жарко Димитриоски, автор, извршен продуцент и креативен директор на продукцијата Еден на еден. Потоа следеше доделување на индексите на прворангираните студенти на студиските програми на Факултетот.

 
ОДБЕЛЕЖУВАЊЕ НА МЕЃУНАРОДНИОТ ДЕН НА ЧОВЕКОВИТЕ ПРАВА – 10-ти ДЕКЕМВРИ
На 10 декември 2018 година се одржа Свечена Академија посветена на Денот на Правниот факултет „Јустинијан Први“ во Скопје, 10-ти Декември – Меѓународниот ден на човекови права, 70 годишнината од донесувањето на Универзалната декларација за човекови права и 25 годишнината од основањето на политичките студии на Правниот факултет. На самиот настан свои обраќања имаа: проф. д-р Никола Јанкуловски -Ректор на УКИМ, проф. д-р Горан Коевски – Декан на Правниот факултет, проф. д-р Ненад Марковиќ – раководител на Институтот за политички науки, а гостинско предавање имаше НЕ Амбасадорот Семјул Жбогар – Шеф на Делагација на ЕУ во Македонија.  Академијата беше затворена со настап на победникот од XXII-та Ораторска вечер „Иво Пухан“. 

ОРАТОРСКА ВЕЧЕР „Д-Р ИВО ПУХАН“

XXII Ораторска вечер ,,Иво Пухан” традиционално се одржa на 6 декември 2018 година, со почеток од 19 часот. На финалето настапија 10 говорници, студенти на Универзитетот „Св. Кирил и Методиј“ во Скопје.

За победник беше прогласен апсолвентот на правни студии Нинослав Нанков, кој учествуваше со говорот на тема „Црни Тоги” - текст со критична содржина за актуелните состојби во македонското правосудство. Второто место го освои студентот на Економскиот факултет Стефан Солев, со говорот на тема „Сонце на залез, Пиреј во мраз”, додека третото место го делеа студентките на Правниот факултет „Јустинијан Први“ Моника Пеичева, со говорот на тема „Жени лидери” и Етина Ливарека со говорот на тема „Жед за знаење, љубов и мир”. Наградата за најдобра интерпретација „Бранко Ѓорчев” ја освои студентката Моника Пеичева. По објавениот повик за пријавување, кој беше отворен за сите студенти на УКИМ, се пријавија 32 кандидати, од кои 19 учествуваа во полу-финалето. 10-те полу-финалисти беа одбрани за учество во финале од страна на жири-комисија. Секој пријавен кандидат работеше со свој ментор, а како ментори учество земаа: проф. д-р Гордана Силјановска- Давковка, проф. д-р Владо Бучковски, проф. д-р Татјана Петрушевска, проф. д-р Александра Максимовска Стојкова, проф. д-р Гоце Наумовски, доц. д-р Есин Кранли Бајрам, како и д-р Тимчо Муцунски, асистент-докторанд. Сите финалисти исто така работеа на своите говорнички вештини заедно со актерот Дејан Лилиќ.

Покровител на XXII Ораторска вечер „Иво Пухан“ беше Евролинк Осигурување АД Скопје, а семејството Костовски преку свои претставници учествуваше во жири-комисијата на финалната вечер.

ПРОМОЦИЈА НА МАГИСТРИРАНИ СТУДЕНТИ


На Правниот факултет „Јустинијан Први“ во Скопје на 24 декември 2018 година во Свечениот амфитеатар свечено беа доделени дипломи на магистрирани студенти. На свеченоста, деканот, проф. д-р Горан Коевски, промовираше 163 магистрирани студенти од следниве студиски програми: Административно право и јавна администрација, Граѓанско материјално право и граѓанско процесно право, Деловно право, Казнено право, Корпоративно право, Меѓународно право и меѓународни односи и право на ЕУ, Односи со јавност, Право на интелектуална сопственост, Политички студии - Дипломатија и меѓународни односи, Политички студии - Европски институции и политики, Политички студии - Применета политика, Уставно право и Финансии и финансово право. На свеченоста присуствуваа и ги поздравија магистрираните студенти раководителите на соодветните студии. Свеченото доделување на дипломи се одржа на Правниот факултет по долгогодишна пауза. Ректоратот при Универзитетот „Св. Кирил и Методиј“ во Скопје нѝ излезе во пресрет со интензивирање на динамиката на издавање на заостанати дипломи за завршен прв и втор циклус на студии. Во иднина, планирано е свеченото доделување дипломи да се одржува два пати годишно, во мај, по повод Денот на Универзитетот „Св. Кирил и Методиј“ во Скопје, 24 Мај, и во декември, по повод 10 Декември, Денот на човековите права и Денот на Правниот факултет „Јустинијан Први“ во Скопје. 

Наставно-научен совет 


Во периодот од 01.03.2018 година до 28.02.2019 година одржани се 11 редовни седници (од 11-та редовна седница одржана на 02.03.2018 година до 21-ва редовна седница одржана на 01.02.2019 година) и 4 вонредни седници одржани на 14.06.2018 година, 27.06.2018 година, 16.11.2018 година и на 14.02.2019 година. На седниците на Наставно-научниот совет во овој период на дневен ред бea поставени вкупно 209 точки /1078 потточки/.


Во извештајниов период членовите на Наставно-научниот совет на Факултетот тековно беа информирани за финансиската состојба на Факултетот, се водеше расправа и се одлучуваше за финансиската проекција на Факултетот.
Деканатска управа 


Во текот на извештајниот период од 01.03.2018 година до 28.02.2019 година одржани се 12 редовни седници на Деканатската управа (од 12-та седница одржана на 01.03.2018 година до 23-та седница одржана на 26.02.2019 година) и 3 вонредни седници одржани на 18.09.2018 година, на 09.11.2018 година, со продолжение на седницата на 14.11.2018 година и на 21.02.2019 година. На дневен ред беа поставени 110 тoчки /2 потточки/.

Спроведени постапки за јавни набавки 

Согласно Законот за јавните набавки (Сл.весник на РМ бр.136/2007.130/08, 97/10,53/11, 15/13, 148/13, 28/14, 43/14, 130/14, 180/14, 78/15, 192/15, 27/16, 120/16,  165/17 и 83/18),  Комисијата за јавни набавки на Правниот факултет ,,Јустинијан Први“ во Скопје во состав проф. д-р Ненад Гавриловиќ  (претседател), проф.д-р Тина Пржеска-член, проф.д-р Дарко Спасевски - член, проф.д-р Мишо Дoкмановиќ - замена, проф.д-р  Јован Зафироски – замена, проф. д-р Драган Гоцевски - замена,  во периодoт од 01.03.2018 година до 28.02.2019 година,  за потребите на Факултетот  спроведе 16 (шестнаесет) постапки со барање за прибирање на понуди и 3 (три) набавки на услуги во вредност до 20000 евра пропишани со Уредбата за определување на услугите кои се предмет на договорите за јавните набавки.
Патни трошоци за реализирани службени патувања на вработени на Факултетот
Во период од 01.03.2018 година до 28.02.2019 година  исплатени се надоместоци согласно донесени одлуки на седниците на Деканатската управа на Факултетот за реализирани  службени патувања (учество на меѓународни конференции, семинари, состаноци и сл.) на вработени лица на Факултетот со вкупен износ од 776.401,00 денари. Во период од 01.03.2018 година до 28.02.2019 година исплатени се и надоместоци за патни трошоци и трошоци за сместување  за  надворешни лица за учество на меѓународни натпревари  (студенти) со вкупен износ од 385.546,00 денари. За дел од потрошените средства за патувања обезбедени се средства од други надворешни извори и проекти во вкупен износ од 586.335,00 денари и тоа од проектот КАБУФАЛ 208.929,00 денари, од проект преку УКИМ 11.156,00 денари и поддршка од УКИМ за натпревари 366.350,00 денари.
Информации од јавен карактер 


Согласно член 37 од Законот за слободен пристап до информации од јавен карактер (Сл.весник на РМ“ бр. 13/06, 86/08, 6/10, 42/14, 148/15 и 55/16) на Правниот факултет ,,Јустинијан Први“ Скопје во периодот од 01.03.2018 година до 28.02.2019 поднесени се 7 барања за пристап до информации од јавен карактер и на сите е позитивно одговорено.  
Заклучок и препораки

Во извештајниот период беа преземени низа мерки и активности со цел да се обезбеди нормално функционирање и унапредување на квалитетот во вршење на дејноста на Факултетот. 

Во таа смисла се создадоа услови за:


а) Натамошно унапредување на квалитетот во вршењето на образовната и научната дејност, како и зголемена проектна активност на Факултетот; и

б) Интензивирана меѓународна соработка и зголемени можности за мобилност на студенти и на наставници со партнерски институции од странство.
Сепак, и во наредниот период, Правниот факултет ќе биде соочен со повеќе сериозни предизвици на кои ќе треба да одговори со преземање на адекватни мерки, во правец на:

· Континуирано инсистирање кај надлежните државни органи за зголемување на обемот на основната (буџетска) плата;

· Постојано следење и адаптирање на моделот за распределба на сопствените приходи на Факултетот и идентификување на алтернативни мерки за зголемување на факултетските приходи (донации, аплицирање за средства кај надлежните министерства, поинтензивно аплицирање на повици за домашни и странски научно-истражувачки проекти и слично); 

· Подготовка и донесување на општите акти на Факултетот, во согласност со Законот за високото образование и со Статутот на УКИМ;

· Доекипирање на факултетската администрација, со нови вработувања, или, во случај на невозможност за нови вработувања, преку ангажирање лица со договор на дело (согласно финансиските можности на факултетот) и/или ангажирање на студенти-волонтери;

· Интензивирање на активностите за поефикасно мигрирање на Факултетот кон универзитетскиот електронски систем I-Кnow;

· Рационализација на студиските програми при донесувањето на новиот Статут на Факултетот;

· Натамошното унапредување на можностите за мобилност на студентите и на наставниците кон партнерски институции од странство и, особено, создавање на услови за мобилност на странски студенти кон Факултетот, преку креирање на систем на наставни програми кои ефективно би се предавале на странски јазик;

· Поинтензивен развој и промоција на Центарот за кариера и подобра комуникација со алумните на Факултетот;

· Создавање подобри услови за издавање на учебници и/или учебни помагала од наставниците на Факултетот, особено преку користењето на тнр. е-издаваштво; 

· Натамошното унапредување на библиотечните услови, вклучително и преку претплата на релевантни електронски бази; 

· Постепеното санирање и замена на дотраената факултетска инфраструктура;

· Подобрување на хигиената на факултетот.

             Д Е К А Н,

Проф.д-р Горан Коевски

� Бројот на запишани студенти е според податоци од првиот уписен рок. Вториот уписен рок на втор циклус на студии завршува на 22.02.2019 година, а запишувањето на новопримените студенти е на 25 и 28.02.2019 година.








